
 

 

133. löggjafarþing 2006–2007.
Þskj. 1206  —  20. mál.

Breytingartillögur
við frv. til l. um breyt. á almennum hegningarlögum, nr. 19 12. febrúar 1940 (kynferðisbrot).

Frá Ágústi Ólafi Ágústsyni, Björgvini G. Sigurðssyni,
Guðrúnu Ögmundsdóttur og Kolbrúnu Halldórsdóttur.

1. Á undan 1. gr. komi tvær nýjar greinar, svohljóðandi: 
a. (1. gr.)

Við 71. gr. laganna bætist ný málsgrein, svohljóðandi: 
Þrátt fyrir ákvæði 3. mgr. falla ítrekunaráhrif ekki niður þegar um er að ræða brot

gegn 194.–202. gr. laga þessara.
b. (2. gr.)

Við 81. gr. laganna bætist ný málsgrein, 2. mgr., svohljóðandi:
 Þrátt fyrir ákvæði 1. mgr. fyrnist sök vegna brota samkvæmt ákvæðum 194.–202. gr.

og 218. gr. a. ekki þegar brot er framið gagnvart barni undir 18 ára aldri.
2. Við 1. gr. sem verði 3. gr. Greinin orðist svo: 

Síðari málsliður 1. mgr. 82. gr. laganna fellur brott.
3. Við 8. gr. Við greinina bætist einn nýr töluliður sem verði a-liður og orðist svo: 1. mgr.

orðist svo: 
Hver sem hefur samræði eða önnur kynferðismök við barn sitt eða annan niðja skal

sæta fangelsi ekki skemur en 1 ár og allt að 16 árum.
4. Við 9. gr. Við greinina bætist einn nýr töluliður sem verði a-liður og orðist svo: 1. mgr.

orðist svo: 
Hver sem hefur samræði eða önnur kynferðismök við barn eða ungmenni yngra en

18 ára, sem er kjörbarn hans, stjúpbarn, fósturbarn, sambúðarbarn eða tengt honum
þannig fjölskylduböndum í beinan legg eða barn, sem honum hefur verið trúað fyrir
kennslu eða uppeldis, skal sæta fangelsi ekki skemur en 1 ár og allt að 16 árum.

5. Í stað 1. mgr. 12. gr. komi tvær nýjar málsgreinar, svohljóðandi:
Hver sem lætur af hendi eða heitir greiðslu eða öðrum ávinningi fyrir vændi skal sæta

sektum eða fangelsi allt að 1 ári.
Hver sem hefur tekjur eða annan ávinning af milligöngu um vændi annarra skal sæta

sektum eða fangelsi allt að 4 árum. 

